
[bookmark: _GoBack] «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	08.05.2024թ․

	
	N 01/34/9568-2024

	Հաշվի առնելով ներկա փուլում առկա մակրոտնտեսական ռիսկերն ու անորոշությունները, ինչպես նաև սոցիալական ոլորտում ներկայիս մարտահրավերներն ու այլ առավել կարևորություն ունեցող ծրագրերի գծով լրացուցիչ ֆինանսավորման անհրաժեշտության հավանականությունը, առաջարկում ենք խնայված միջոցներն ուղղել ՀՀ կառավարության պահուստային ֆոնդ:
Ինչ վերաբերում է վերը նշված նպատակներով ծախսերի կատարմանը, առաջարկում ենք դրանց՝ հրատապ և առաջնահերթ համարվելու պարագայում, լուծում տալ ՀՀ ԿԳՄՍ նախարարի 04.10.2023թ. N117-Ն հրամանով հաստատված՝ ՀՀ պետական բյուջեի «1183. Ապահով դպրոց» ծրագրի «11002. Աջակցություն դպրոցներին «Արագ արձագանքման ֆոնդի» շրջանակում՛ հրատապ խնդիրների լուծման համար» միջոցառման ֆինանսավորման կարգի շրջանակներում: Մասնավորապես, նշված կարգի 2-րդ կետի 3-րդ ենթակետի համաձայն՝ հաստատություններին ֆինանսական միջոցներ հատկացվում են ջեռուցման, ջրամատակարարման, ջրահեռացման, կոյուղու, էլեկտրամատակարարման, գազամատակարարման, հակահրդեհային անվտանգության, ազդանշանային և կապի համակարգերի նորոգման, արդիականացման և վերազինման նպատակով:
	Չի ընդունվել
Նախագծով նախատեսվող հատկացումները չեն համապատասխանում ՀՀ ԿԳՄՍ նախարարի 04.10.2023թ. N117-Ն հրամանով հաստատված՝ ՀՀ պետական բյուջեի «1183. Ապահով դպրոց» ծրագրի «11002. Աջակցություն դպրոցներին «Արագ արձագանքման ֆոնդի» շրջանակում՛ հրատապ խնդիրների լուծման համար» միջոցառման ֆինանսավորման կարգով ամրագված սկզբունքներին, այն է՝ Սույն կարգով հաստատություններին ֆինանսական միջոցներ հատկացվում են արտակարգ իրավիճակների և չնախատեսված հանգամանքների հետևանքով առաջացած խնդիրների լուծման համար անհրաժեշտ Հայաստանի Հանրապետության կառավարության 2015 թվականի մարտի 19-ի N 596-Ն որոշմամբ շինարարության թույլտվություն չպահանջող ընթացիկ նորոգման և ներքին հարդարման աշխատանքներին, նախագծային փաստաթղթեր և շինարարության թույլտվություն չպահանջող կապիտալ աշխատանքներին դասվող աշխատանքների իրականացման նպատակով

	Նախագծով նախատեսվում է նաև «1236. Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32005. Կրթահամալիրների կառուցում» միջոցառման շրջանակներում 10 կրթահամալիրների կառուցման համար ՀՀ քաղաքաշինության կոմիտեին նախատեսված 2.9 մլրդ դրամը վերաբաշխել ՀՀ տարածքային զարգացման հիմնադրամին՝ պայմանավորված ՀՀ կառավարության 2023 թվականի նոյեմբերի 30-ի N 2093-Ն որոշման մեջ կատարված փոփոխությամբ (ՀՀ կառավարության 2024 թվականի մարտի 21 N 394-Ն որոշում): Նշված վերաբաշխման կապակցությամբ առարկություններ չունենք:
	Ընդունվել է ի գիտություն

	Առաջարկում ենք «1236. Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32006. Հանրակրթական դպրոցների, մանկապարտեզների և կրթահամալիրների գույքով և տեխնիկայով ապահովում» և «1183. Ապահով դպրոց» ծրագրի «32001. Կրթական օբյեկտների շենքային պայմանների բարելավում» միջոցառումների իրականացումը նախատեսել կապիտալ ծախսերի հոդվածով:
	Չի ընդունվել
Նշված միջոցառումներով դպրոցների հատկացվում են իրենց իսկ խնայած միջոցները, ուստի դրանք չեն կարող նախատեսվել կապիտալ ծախսերի հոդվածով

	Նախագծի 5-րդ կետով առաջարկվում է թույլատրել ՀՀ կրթության, գիտության, մշակույթի և սպորտի նախարարությանը՝ փոփոխություն կատարել 2022 թվականի ապրիլի 20-ին «ԱՐԹՄԱՇԻՆ» ՍՊԸ-ի հետ կնքված N ՀՀԿԳՄՍՆԲՄԱՇՁԲ-22/3 պայմանագրում՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի 2–րդ նախադասության պահանջները։
	ՀՀ կառավարության 2023 թվականի դեկտեմբերի 12-ի N 2202-Ն որոշման 9-րդ կետի 3-րդ ենթակետի բ» պարբերության համաձայն՝ ՀՀ ԿԳՄՍ նախարարությանը թույլատրվել է վերոնշյալ պայմանագրում կատարել ձեռք բերվող աշխատանքների ծավալների ավելացում պայմանագրի գնի 22.2 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները:
	Ելնելով վերոգրյալից և նկատի ունենալով, որ հիշյալ որոշմամբ արդեն իսկ թույլատրվել է չկիրառել վերոնշյալ կարգի 56-րդ կետի 2-րդ ենթակետի պահանջներն ամբողջությամբ, առաջարկում ենք Նախագծից հանել 5-րդ կետը:
	Ընդունվել է

	2․ ՀՀ քաղաքաշինության կոմիտե
	23.04.2024թ․

	
	N 01/16.1/5784-2024

	««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու, ինչպես նաև գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության քաղաքաշինության կոմիտեն դիտողություններ և առաջարկություններ չունի:
	Ընդունվել է ի գիտություն

	3․ Հայաստանի տարածքային զարգացման հիմնադրամ
	18.04.2024թ․

	
	N Ե/01/1082-24

	«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու, ինչպես նաև գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունենք։
	Ընդունվել է ի գիտություն

	4․ ՀՀ Գեղարքունիքի մարզպետի աշխատակազմ
	17.04.2024թ․

	
	N 01//3287-2024

	ՀՀ Գեղարքունիքի մարզպետի  05․03․2024 թվականի N 01//1930-2024 գրությանը կից   Ձեզ  ներկայացված ՀՀ Գեղարքունիքի մարզի Ճամբարակ քաղաքի N 4 հիմնական և Վանևան գյուղի միջնակարգ դպրոցների  ջեռուցման համակարգերի վերականգնման և  հիմնանորոգման աշխատանքների կատարման համար  ՀՀ կառավարության որոշման նախագծում  Վանևան գյուղի միջնակարգ դպրոցի վերաբերյալ տեղեկատվությունը ներկայացվել է առանց «Ջինիշյան» հիշատակի հիմնադրամի կողմից տրամադրված 3370,0 հազար ՀՀ դրամ գումարի։ Այդ գումարով հիմնադրամի կողմից դպրոցին հատկացվել է ջեռուցման մարտկոցներ  և «Գնումների մասին» ՀՀ օրենքի 15-րդ հոդվածի 6-րդ կետի հիմքով գնման գործընթաց է ձեռնարկվել առանց նշված մարտկոցների արժեքի։ Դպրոցի ջեռուցման համակարգի կառուցման ծավալաթերթ-նախահաշվում ալյումինե ջեռուցման մարտկոցների տեղադրումը նշված է առանց վերջիններիս արժեքի։ Որպես ԲԳԿ  Ձեր կողմից շրջանառված որոշման նախագծում մեր կողմից նշված գումարից  հանվել է նշված 3370,0 հազ ՀՀ դրամ գումարը։ Կից ներկայացնելով ծավալաթերթ- նախահաշիվը և դպրոցի տնօրենի գրությունը, խնդրում եմ ՀՀ կառավարության որոշման նախագծում վերականգնել պահանջվող 10304,6 հազար ՀՀ դրամ գումարը։
	Ընդունվել է մասնակի

Ըստ կատարված փոփոխության՝ Նախագծով հատկացվում է 10,252.0 հազար դրամ գումար, քանի որ արտադրական վտանգավոր բեկորների փորձաքննության գծով ծախսը դասվում է ընթացիկ ծախսերին և չի կարող ներառվել կապիտալ դրամաշնորհի գումարի մեջ։

	5. ՀՀ արդարադատության նախարարություն
	07.05.2024թ․

	
	N /27.4/17633-2024

	1. Նախագծի նախաբանում «23-րդ հոդվածի 3-րդ մասին» բառերն անհրաժեշտ է փոխարնել «23-րդ հոդվածի 3-րդ մասը» բառերով, իսկ «9-րդ հոդվածի 6-րդ մասին համապատասխան» բառերը՝ «9-րդ հոդվածի 6-րդ մասը» բառերով՝ շարադասկան անհամապատասխանությունը վերացնելու նպատակով:
	Չի ընդունվել
Շարադասական անհամապատասխանություն առկա չէ, նախաբանում նշված է «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին, «Հայաստանի Հանրապետության 2024 թվականի պետական բյուջեի մասին» օրենքի 9-րդ հոդվածի 6-րդ մասին համապատասխան», ինչը չի հակասում որևէ իրավական ակտով կամ հայոց լեզվի քերականությամբ սահմանված կանոնի։

	Նախագծի 1-ին կետով նախատեսվում է Հայաստանի Հանրապետության հանրակրթական դպրոցներում կապիտալ ծախսեր իրականացնելու նպատակով՝ «Հանրակրթության ծրագիր» ծրագրի շրջանակներում դպրոցներին հատկացված սուբսիդիայից չօգտագործված գումարներից վերջիններիս գանձապետական հաշիվների մնացորդները՝ 31,448.6 հազար դրամի չափով փոխանցել Հայաստանի Հանրապետության պետական բյուջե՝ որպես «Նախորդ տարիների՝ ՀՀ պետական բյուջեից ծախսերի ֆինանսավորման նպատակով հատկացված գումարների (բացառությամբ փոխառու միջոցների) վերադարձից մուտքեր»՝ գանձապետարանում բացված 900005280640 հաշվեհամարին:
Այնուհետև, նախագծի 3-րդ և 4-րդ կետերով Հայաստանի Հանրապետության կրթության, գիտության, մշակույթի և սպորտի նախարարին և Գեղարքունիքի մարզպետին հանձնարարվում է դրամաշնորհային պայմանագրի հիման վրա գումարներ հատկացնել համապատասխան դպրոցներին՝ անհրաժեշտ գույքի և ծառայությունների ձեռքբերման համար: Այս առումով հայտնում ենք, որ նախագծից պարզ չէ, և անհրաժեշտ է հստակեցնել, թե որտեղից են նշված գումարները հատկացվելու:
	Չի ընդունվել
Դրամաշնորհային հատկացումների ֆինանսավորման աղբյուրը արտացոլված է Նախագծի NN 1, 2 և 8 հավելվածներում, ինչի մասին առանձին նշում կատարելու կարիք չկա, քանի որ հավելվածները Նախագծի անբաժանելի մաս են կազմում և դրանց հղում է կատարվում Նախագծի 2–րդ կետով։

	3. Նախագծով հաստատվող N 5 հավելվածով նախատեսվում է փոփոխություն կատարել նաև Հայաստանի Հանրապետության 2024 թվականի պետական բյուջեի մասին» օրենքի N 1 հավելվածի 3-րդ աղյուսակում, ուստի նախագծի 2-րդ կետն անհրաժեշտ է վերանայել համապատասխանեցնելով հավելվածի բովանդակությանը: 
Բացի այդ նախագծի 2-րդ կետում «2-րդ և 6-րդ հոդվածների» բառերից առաջ անհրաժեշտ է լրացնել «օրենքի» բառը:
	Ընդունվել է



	6․ ՀՀ տարածքային կառավարման և ենթակառուցվածքների նախարարություն
	06.05.2024թ․

	
	N ԳՍ/23.1/14372-2024

	      ՀՀ կառավարության ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու, ինչպես նաև գնման պայմանագրում փոփոխություն կատարելու թույլտվություն տալու մասին» որոշման նախագծի վերաբերյալ առաջարկում ենք նախագծի 2-րդ կետում՝ «N 1 հավելվածի N 2 աղյուսակում կատարել լրացումներ» արտահայտությունը և N 3 հավելվածի վերնագիրը համապատասխանեցնել միմյանց, անհրաժեշտության դեպքում խմբագրել նաև ՀՀ կառավարության որոշման նախագծի վերնագիրը, իսկ նախագծի 2-րդ կետում՝ լրացնել «N 1 հավելվածի N 3 աղյուսակում կատարել փոփոխություններ և լրացումներ»  արտահայտությունը։
	Ընդունվել է
Վերնագրի խմբագրման կարիք չկա



